
CONVENIO DE COLABORACION ENTRE A AXENCIA TURISMO DE GALICIA E O
ARCEBISPADO DE SANTIAGO DE COMPOSTELA PARA ACTUACIONS DE LIMPEZA E
CONSERVACION NO MOSTEIRO DE MONFERO

Santiago de Compostela,
REUNIDOS

Dunha parte, D2. Maria Nava Castro Dominguez, directora da Axencia de Turismo de
Galicia, en virtude do nomeamento efectuado polo Decreto 120/2020, do 10 de setembro
(DOG num. 185, do 11 de setembro), e conforme &s facultades que lle confire o apartado
dous da disposicién adicional segunda do Decreto 108/2022, do 16 de xufio, de estrutura
organica dos 6rganos superiores e de direccidon dependentes da Presidencia da Xunta de
Galicia (DOG num. 117, do 20 de xufo), que desconcentra na titular da Direccién da
Axencia a competencia para subscribir convenios de colaboraciéon no seu respectivo
ambito competencial, de acordo co previsto no artigo 15.2.c) dos estatutos da Axencia
Turismo de Galicia, aprobados polo Decreto 196/2012, do 27 de setembro (DOG num. 193,

do 9 de outubro).

E doutra parte D. Fernando Barros Fornos, Economo do Arcebispado de Santiago de
Compostela, en nome e representacidon do Arcebispado de Santiago de Compostela, con
NIF R1500020A, con domicilio na Praza da Inmaculada nim. 1, en Santiago de Compostela,

en virtude das facultades que lle outorga o Cédigo de Dereito Candnico.

Intervefien en funcién dos seus respectivos cargos en exercicio das facultades que, para

convir en nome das entidades que representan, tefnen conferidas

EXPONEN

Primeiro.- Que a Axencia Turismo de Galicia, en virtude do disposto no artigo 9 dos seus
estatutos, aprobados polo Decreto 196/2012, do 27 de setembro, é a entidade publica
instrumental do sector publico autonémico de Galicia & que lle corresponde o impulso

execucion da politica turistica da Xunta de Galicia en relaciéon coa promocion da calidade e

innovacién,o desenvolvementomellora, informaciéne difusién do sector turistico
galego, potenciando a devandita oferta, mediante a comercializacién, informaciéon e

difusién do produto turistico da Comunidade Auténoma de Galicia.

Segundo.- Que o Arcebispado de Santiago de Compostela estd interesado en pofier en
valor o seu patrimonio e compartilo coa cidadania. O Arcebispado é o titular do mosteiro

de Monfero e, por tanto, o Unico capaz de desenvolver o obxecto deste convenio, razéns
polas que non é posible subscribirun conveniocon ningunhaoutra entidade, non

resultando posible a concorrencia publica.

Terceiro.- O mosteiro de Santa Maria de Monfero estd situado na parroquia de San Fiz de
Monfero, no concello de Monfero, provincia da Corufia, e sitiase nun pequeno val onde
nace o rio Lambruxo, dentro do parque natural das Fragas do Eume. Foi declarado no ano
1931 Monumento Historico Artistico, e ten a condicion de ben de interese cultural.

O mosteiro foi fundado no ano 1134 polo nobres Afonso Bermuidez e o seu sobrifio Pedro
Osorio. Inicialmente estivo encomendado 6s beneditinos ata o ano 1147, no que se
converteria & Orde do Cister de mans da Abadia de Sobrado. Levantouse entre dulas
capelas de gran devocién popular, e a partir do século Xlll comeza o crecemento da
abadia. Co crecemento econdmico chegou 6 seu esplendor nos séculos XVI e XVII, o que lle
permitiu refacer tédolos edificios arredor de 1668, e con estas obras renovouse o estilo

arquitecténico, pasando do Renacemento 6 Barroco.

A fachada da igrexa ten lifas barrocas co seu xadrezado de lousas incrustadas no granito,
asi como a sUa Unica torre, xa que a outra foi destruida por un raio, e o escudo de

Monfero.

Conserva un muro romanico, do século Xll, tratase de parte do muro meridional da igrexa

primitiva; sobre el cargan as bdévedas do tramo setentrional do claustro regular.

A igrexa ten unha planta de cruz latina, nave principal de 65 metros e un cruceiro que da

lugar a unha gran cupula octogonal. No seu interior destacan as tumbas dos Andrade.

O deambulatorio, finalizado en 1716, é cadrado co teito en bdéveda de candén e con

casetdéns ornamentados; a sua disposiciéon e motivos danlle un cariz xeroglifico que xoga

coa imaxinacion.

O edificio principal, destinado a igrexa, en xeral ten bo estado de conservacién, ainda que

co efecto da humidade, dalgunha pequena filtracién e da condensacién que se produce no

interior, colonizouse de fungos e mofos que a estan cubrindo case totalmente polo

interior. Estes problemas evidéncianse fundamentalmente no deambulatorio, no cruceiro,

na nave principal e no coro, sendo moi acusado nalgunhas zonas.

Cuarto.- As actuaciéns de limpeza e mantemento que se pretenden levar a cabo abarcara

0s seguintes elementos:

Deambulatorio

Procederase a limpeza con biocida en toda a suUa altura, tanto en paramentos
verticais como horizontais. Tratarase ademais na parte da béveda afectada por
fungos e mofos.

Vidros

Os vidros das carpinteriasestan ocupados por vexetaciénexterior que esta
dificultando a entrada de aire e, polo tanto, a ventilacién do deambulatorio e do

resto da igrexa.

Nave principal e cruceiro

Estan fortemente afectados pola humidade, destacando as zonas da cabeceira a as
pilastras do encontro da cruz coa nave principal, asi como na zona do coro, nas
plantas baixa e alta. As superficies de pedra estdn a ser invadidas por fungos e
mofos, que as tinguen de verde, tanto polos paramentos verticais como
horizontais. Ademais pédese ver que as paredes rematadas con pintura tamén
estdn danadas pola humidade, que ascende pola capilaridade, asi como polas

condensaciéns, encontrdndose tamén afectadas pola microflora. Nestas zonas

procederase & limpeza mediante produtos biocidas para a suUa posterior

preparacién e aplicaciéon de pintura branca a cal.

- Exterior

Retirarase aquela vexetacién que se encontra enraizada entre a pedra dos muros
de cachotaria e que poden chegar a danar o edificio. Os traballos consistiran na
eliminacién desde a raiz das especies herbdceas que de maneira incontrolada

medran nas fachadas do monumento.

- Roce e limpeza da parcela

Realizarase na contorna inmediata da igrexa.

Quinto.- Que o presente convenio de colaboracién implica a concesion dunha subvencién
directa ao abeiro do disposto no artigo 19.4.c)da Lei 9/2007,do 13 de xufo, de
subvenciéns de Galicia, non sendo posible promover unha convocatoria publica, dada a
especialidade do seu obxecto, xa que o Arcebispado de Santiago é o Unico que pode
realizar as actuacion obxecto deste convenio de colaboracion, aos efectos establecidos
nos artigos 19.4.c) e 26.2 a) da Lei 9/2007, do 13 de xufo, de subvenciéns de Galicia e 36.c)
e 40.1a) do Regulamento da dita lei, aprobado polo Decreto 11/2009, do 8 de xaneiro.

En consecuencia, ambas partes acordan subscribir o presente convenio con suxeicién as

seguintes
CLAUSULAS
PRIMEIRA.- OBXECTO DO CONVENIO

O obxecto deste convenio é o establecemento das condicidns para a colaboracién entre a
Axencia Turismo de Galicia e o Arcebispado de Santiago de Compostela para actuacions

de limpeza e conservacidon no mosteiro de Monfero.

SEGUNDA.- ORZAMENTO E FINANCIAMENTO

O orzamento estimado para a as actuaciéns obxecto deste convenio ascende a

47.664,08 € (IVE incluido), co seguinte desagregamento:

Xt AU = Tel (o] F o] =L VA = 1P 11.394,98 €
1.1. Eliminacion de vexetacidn en paramentos verticais exteriores ..... 2.060,00 €
1.2. Andamios e maquinaria de elevacion .........cccooovviiiiniiiiiiiin 9.334,98 €
A Y oV =1 o 01 [0 1PN 825,48 €
1.2.2. Plataformas elevadoras ..o 8509,50 €
12. Revestimentos e extradorsados ..........cccovveviiiiiiiiiiiiiin e 22.253,55 €
12.6. Pinturas en paramentos iNnteriores ........coocevviiiiiiiiiieiiie e 22.253,55 €
12.6.5. Pinturas naturais @ Cal ........cccuviiiiiiiiiiii e 22.253,55 €
16. INFOrMES LECNICOS .vvviiiiiiiiiiie e e e e eaee 550,00 €
PRESUPOSTO DE EXECUCION MATERIAL .....ccveeiuieeiieeeeeie e, 34.198,53 €
(T W LD =T = I PP 2.596,27
Beneficio INAUSEIIAl ... .o e e e e e ees 2.597,00
IMPORTE TOTAL SEN IVE .. ciiiiiiiiiiiiiie ettt e et eeennens 39.391,80 €
RV (N RS 8.272,
PRESUPOSTO DE EXECUCION POR CONTRATA ....ooviiiiiieieiee e 47.664,08 €

Deste orzamento, a Axencia Turismo de Galicia financiard as actuaciéns que se relacionan
no cadro anterior con cargo a aplicacién orzamentaria 04.A2.761A.781.0, proxecto 2015
00005 “Fomento do turismo” cunha achega de 47.664,08 € (100%), dos orzamentos xerais

da Comunidade Auténoma de Galicia para o ano 2023.

Esta achega canalizase a través dunha subvencién concedida polo procedemento de
concesioén directa de acordo co establecido nos artigos 19.4.c) e 26 da Lei 9/2007, do 13 de

xufio, de subvencidns de Galicia e 36.c) e 40 do seu Regulamento.

A Axencia Turismo de Galicia procedera ao pagamento das subvenciéns a favor da
entidade, unha vez que esta entidade presente a documentacién xustificativa establecida

na clausula sétima e se comprobe a axeitada xustificacion.

TERCEIRA.- GASTOS SUBVENCIONABLES

De acordoco previsto no artigo 29 daLei 9/2007, dol3 de xufo, consideraranse
subvencionables os gastos que, sen admitir ddbida, respondan a natureza da actividade
subvencionada de acordo coa previsiéon de orzamento recollida na cldusula segunda e que
se realicen a partir do 1 de xaneiro de 2023. En ningln caso o custe de adquisicién dos

gastos subvencionables poderd ser superior ao valor de mercado.

De conformidade co artigo 29.7 da Lei de subvencidns de Galicia, os gastos financeiros, os
gastos de asesoria xuridica ou financeira, os gastos notariais e rexistrais e os gastos
periciais para a realizacién do proxecto subvencionado e os de administracién especificos
son subvencionables se estan directamente relacionados coa actividade subvencionada e

son indispensables para a adecuada preparacidon ou execucién da mesma.

CUARTA.- COMPROMISOS DAS PARTES
1. O Arcebispado de Santiago, como entidade beneficiaria da subvencién, obrigase a:

- Levar a cabo as actuaciéns obxecto deste convenio, asi como executar o orzamento

previsto na cldusula segunda.

- Incluir en toda a documentaciéon e soportes especificos para o evento que se trata
dunha actuacién con financiamento da Xunta de Galicia a través da Axencia
Turismo de Galicia e incluir a marca turistica de Galicia, de acordo co Decreto
121/2011, do 16 de xuno, polo que se aproba a marca turistica de Galicia e se regula

a sUa utilizacion (DOG nUm. 125, do 30 de xufio).

- Achegar a informacién que lle sexa requirida pola Intervencién Xeral da
Comunidade Auténoma, o Consello de Contas e o Tribunal de Contas no exercicio

das suas funcions de control do destino do investimento.

- Comunicar a Axencia Turismo de Galicia a obtencién doutras subvenciéns, axudas
ingresos ou recursos que financien a actividade subvencionada procedentes de
calquera administraciéon ou entes publicos ou privados nacionais ou internacionais.
Esta comunicacion debera efectuarse tan pronto como se cofieza e en todo caso,

con anterioridade a xustificaciéon da aplicacién dos fondos recibidos.

- Presentar, antes da sinatura deste convenio, certificacions de atoparse ao corrente
no cumprimento das obrigas tributarias ou fronte &8 Seguridade Social e de non ter
pendente de pago algunha outra débeda coa Administracidon publica da
Comunidade Auténoma, asi como unha declaracién responsable de non estar
incursa en ningunha das prohibiciéns para obter a condicidn de beneficiario,
establecidas no artigo 10 da Lei 9/2007, do 13 de xuio, de subvenciéns de Galicia,
de conformidade co disposto nos artigos 10 e 13 do Regulamento da Lei de

subvenciéns de Galicia.

- Subministrar & Axencia Turismo de Galicia, en virtude do disposto no artigo 4 da
Lei 1/2016, do 18 de xaneiro, de transparencia e bo goberno, previo requirimento,
toda a informacidn necesaria para o cumprimento pola Axencia Turismo de Galicia,

das obrigas previstas no Titulo | da citada lei.
- As restantes obrigas establecidas no artigo 11 da Lei de subvenciéns de Galicia.

2.- A Axencia Turismo de Galicia comprométense, para a realizacién das actuaciéns

obxecto deste convenio, a achegar os importes establecidos na clausula segunda.

QUINTA.- COMPATIBILIDADE

De acordo co disposto no artigo 40.1 d) do Regulamento da Lei 9/2007, do 13 de xuno, de
subvenciéns de Galicia, aprobado polo Decreto 11/2009, do 8 de xaneiro, a achega
econdmica prevista neste convenio sera compatible con outras subvenciéns, axudas,
ingresos ou recursos para a mesma finalidade, procedentes de calquera Administracién ou

entes publicos ou privados, nacionais, da Unidon Europea ou organismos internacionais.

En ningln caso o importe das subvenciéns as que se refire o paragrafo anterior podera
superar, no seu conxunto, o custe da actividade subvencionada, ao abeiro do disposto no

artigo 17.3 da Lei 9/2007, do 13 de xuio, de subvenciéns de Galicia.

SEXTA.- INEXISTENCIA DE RELACION LABORAL

A subscricion do presente convenio non implicard relacion laboral ou de calgquera outra
natureza entre as persoas ou profesionais que desenvolvan as actuaciéns subvencionadas
gue constitlen o seu obxecto, de tal xeito que, por este concepto, non se lle podera esixir

responsabilidade ningunha directa nin subsidiaria & Axencia Turismo de Galicia.

Non se derivaran obrigas propias dunha relacion laboral ou contractual de conformidade

coa normativa vixente.

SETIMA.- XUSTIFICACION DO CONVENIO E PAGAMENTO

A xustificacién da subvencidn efectuarase segundo a modalidade de conta xustificativa,
de acordo co previsto nos artigos 28 da Lei 9/2007, do 13 de xufo, de subvenciéns c
Galicia e o artigo 48 do Regulamento da Lei 9/2007, do 13 de xuno, aprobado polo Decreto

11/2009, do 8 de xaneiro, que conterd a seguinte documentacién:

- Memoria de actuacién xustificativado cumprimentodas condiciéonsimpostas na
concesion da subvencién, con indicacidon das actividades realizadas e dos resultados
obtidos.

- Memoria econdmica xustificativa do custe das actividades realizadas, que contara con:

a) Relacién clasificada dos gastos e investimentos da actividade, con identificacién do
acredor e do documento, o seu importe, data de emisiébn e, no seu caso, data de

pagamento.

b) Facturas ou documentosde valor probatorio equivalenteno trafico xuridico-
mercantil ou con eficacia administrativaincorporadosna relacién & que se fai
referencia no apartado anterior e a documentacion acreditativa do pagamento. No
caso de tratarse de gastos inferiores a 1.000 € podera xustificarse o pagamento

mediante recibo do provedor.

c) Os documentos acreditativos dos gastos realizados con medios ou recursos propios
e a indicacidn, no seu caso, dos criterios de reparto dos custes xerais e/ou indirectos

incorporados na relacién & que se fai referencia na letra a).

d) Unha relaciéon detallada doutros ingresos ou subvenciéns gque financien a actividade

subvencionada con indicaciéon do importe e a sla procedencia.

e) De ser o caso, os tres orzamentos que, en aplicacion do artigo 29.3 da Lei de
subvenciénsde Galicia, deba solicitar o beneficiario,salvo que polas especiais
caracteristicas non exista no mercado suficiente nimero de entidades que as realicen,
presten ou subministren, ou salvo que ou gasto houbérase realizado con anterioridade

a solicitude da subvencion.

f) No seu caso, a carta de pago de reintegro no suposto de remanentes non aplicados

asi como dos intereses derivados de estes.

g) Deberd indicarse un nimero de conta para o ingreso dos fondos e xuntar unha

declaracion responsable da veracidade dos datos relativos a dita conta.

h) Asi mesmo, deberd remitirse o detalle da documentacién e soportes publicitarios

nos que consten as obrigas de publicidade establecidas no presente convenio.

Por outro lado, a entidade beneficiaria debera acreditar que se atopa ao corrente no
cumprimento das suUas obrigas tributarias e fronte & Seguridade Social e que non ten
pendente de pagamento ningunha outra débeda coa Administracién publica da

Comunidade Auténoma.

A documentacién correspondente & xustificacion presentarase de forma electrénica a

través da sede electrénica da Xunta de Galicia (http://sede.xunta.gal).

A data limite para presentar a documentacién xustificativa serd o 1 de decembro de
2023.

Non se entendera incumprida a obriga de xustificacion das actuaciéns obxecto deste
convenio no caso de variaciéns das contias previstas nas distintas partidas establecidas

no orzamento estimado na clausula segunda, cando obedezan a razéns xustificadas e as
actuaciénsque se levaran a cabo garden relacién directa co obxecto do presente

convenio.

Con anterioridade & xustificacién das actuaciéns,o Arcebispado de Santiago de
Compostela, presentard unha declaracion do conxunto das axudas solicitadas, tanto as
aprobadas ou concedidas como as pendentes de resolucién, para un mesmo proxecto das
distintas Administracions PuUblicas competentes ou das slUas entidades vinculadas ou
dependentes.

En todo caso, a cantidade maxima que se obriga a achegar a Axencia, reducirase na
mesma proporcién que represente a cantidade xustificada respecto do orzamento total

previsto na cldusula segunda.

Cando as actuaciéns obxecto do convenio fosen financiadas, ademais de coa subvencién,
con fondos propios ou doutras subvencidénsou recursos, debera acreditarse na
xustificacién o importe, a procedencia e a aplicaciéon de tales fondos 3as actividades
subvencionadas, de conformidade co establecido no artigo 28.6 da Lei 9/2007, do 13 de

xufo, de subvencions de Galicia.

No caso de que se produza exceso das subvenciéns percibidas de distintas entidades
publicas, o Arcebispado debera reintegrar o exceso xunto cos xuros de demora, nos

termos que establece o artigo 23 do Regulamento da Lei de subvencidons de Galicia.

Para estes efectos, considerarase gasto realizado o que foi efectivamente pagado con

anterioridade & finalizacién do referido prazo de xustificacién.

A Axencia Turismo de Galicia reservarase o dereito a solicitar toda a documentacién que

se considere precisa en relacién coa xustificacién do obxecto do presente convenio.

OITAVA.- PAGAMENTOS ANTICIPADOS E A CONTA

Poderanserealizar pagamentos anticipados, que suporan entregas de fondos con

caracter previo a xustificacion, como financiamento necesario para levar a cabo as
actuaciéns inherentes & subvencién, por importe do 50% do importe que se obriga a
achegar a Axencia Turismo de Galicia, de conformidade co disposto no artigo 63.1.Dous do
Regulamento da Lei 9/2007, do 13 de xufio, de subvenciéons de Galicia, aprobado polo
Decreto 11/2009, do 8 de xaneiro.

Asi mesmo poderanse realizar pagos a conta que poderan supofer a realizacién de pagos
fraccionados que responderan o ritmo de execucién das acciéns realizadas. Para proceder
a0 seu pago, a entidade beneficiariadeberd enviar a documentaciénxustificativa

relacionada na clausula sétima.

A suma dos pagos anticipados e a conta non serd superior ao 80% da porcentaxe
correspondenteaos pagos xustificados,conforme establece o artigo 62 do citado

Regulamento.

Coa solicitude de anticipo, a entidade beneficiaria terd que presentar certificaciéns ou
declaracién responsable de estar ao corrente no cumprimento das obrigas tributarias ou
fronte & Seguridade Social e de non ter pendentes de pago algunha outra débeda coa
Administracién publica da Comunidade Auténoma. Asi mesmo, debe xuntarse declaracion
responsable da obtencién doutras subvencidons,axudas, ingresos ou recursos que

financien as actividades subvencionadas.

De conformidade co disposto nos artigos 65 e 67 do Regulamento da Lei 9/2007, do 13 de
xufio, de subvenciéns de Galicia, aprobado polo Decreto 11/2009, do 8 de xaneiro, para a
realizacién dos pagamentos anticipados e a conta o Arcebispado tera que constituir unha

garantia que debera cubrir o 110% do importe das cantidades aboadas & conta ou da:

cantidades anticipadas, cando a sua contia acumulada supere os 18.000 €.

NOVENA.- SUBCONTRATACION

Poderan ser obxecto de subcontratacion, total ou parcial, as actividades subvencionadas a
través deste convenio,tendo en conta o disposto nesta cldusula e de acordo co

establecido no artigo 27 da Lei 9/2007, do 13 de xufio, de subvenciéns de Galicia. En todo
caso quedan féra da subcontratacién aqueles gastos nos que tefla que incorrer a entidade

beneficiaria para a realizacién por si mesma da actividade subvencionada.

A necesidade da subcontratacién estara debidamente motivada pola entidade beneficiaria

e, en ningln caso, supora un aumento do custo da actividade subvencionada.

Os subcontratistasquedaranobrigados soamenteante a entidade beneficiaria,que

asumira a total responsabilidade da execucién da actividade subvencionada fronte a
administraciéon. A 13 entidade beneficiaria serd a responsable de que na execucién da
actividade subvencionada concertada con terceiros se respecten os limites establecidos
neste convenio en canto a natureza e contia dos gastos subvencionables e esixiranlles

as/aos subcontratistas os documentos acreditativos dos pagamentos correspondentes.

Os/as subcontratistas estdn obrigados/as a facilitarlles aos organismos de auditoria e

control toda a informacidon necesaria relativa as accidons subcontratadas.

En ningln caso poderd concertar o beneficiarioa execuciéntotal ou parcial das

actividades subvencionadas con:

a) Persoas ou entidades incursas nalgunha das prohibiciéns do artigo 10 da Lei 9/2007, do

13 de xuno, de subvencidons de Galicia.

b) Persoas ou entidades que percibisenoutras subvenciénspara a realizaciénda

actividade obxecto de contratacion.

c) Intermediarios ou asesores nos que 0s pagamentos se definan como unha porcentaxe
de custo total da operacién, agas que o dito pagamento estea xustificado con referencia

ao valor de mercado do traballo realizado ou dos servizos prestados.



5

=

EX XUNTA
28 DE GALICIA _gslics

d) Persoas ou entidades vinculadas co beneficiario, agas que a contratacion se realice de
acordo coas condiciéons normais de mercado e que se obtefa a previa autorizacion do

érgano concedente nos termos que se fixen nestas bases reguladoras.

DECIMA.- REINTEGRO DA SUBVENCION

Procederd o reintegro parcial ou total da subvencién nos casos previstos 33 da Lei 9/2007,
do 13 de xufo, de subvenciéons de Galicia e concordantes do Regulamento da Lei de

subvenciéns de Galicia.

No caso de que se produza exceso das subvenciéns percibidas de distintas entidades
publicas o Arcebispado de Santiago debera reintegrar o exceso xunto cos xuros de

demora, nos termos que establece o artigo 23 do citado Regulamento.
DECIMO PRIMEIRA.- COMISION DE SEGUIMENTO

Para o seguimento do convenio e da sUa execucioén, asi como propofier soluciéns das posibles
controversias que xurdan da citada execucion, créase unha Comisiéon de Seguimento. Esta
comisidn estara integrada por un representante designado polo Arcebispado de Santiago de

Compostela e un representante designado pola Axencia Turismo de Galicia.

A sUa actuacidn axustarase ao establecido nos preceptos basicos da Lei 40/2015, do 1 de
outubro, de réxime xuridico do sector publico, e na Lei 16/2010, do 17 decembro, de
organizaciéon e funcionamento da Administracién xeral e do sector publico autonédmico de

Galicia.
DECIMO SEGUNDA.- MODIFICACIONS DO CONVENIO

Toda alteracién das condiciéns tidas en conta para a concesién da subvencién dara lugar a
modificacidon do convenio, sendo de aplicacién das previsions ao respecto contidas na Lei

9/2007, do 13 de xuho, e no regulamento da dita lei.

Calquera modificacion do presente convenio deberd acordarse de xeito expreso e por

escrito das partes asinantes e de acordo coa normativa vixente.

Asi mesmo, e de conformidade co disposto no artigo 31.4 da Lei 14/2013, do 26 de
decembro, de racionalizacién do sector publico autondmico, os convenios subscritos pola

Administracién xeral da Comunidade Auténoma e as entidades instrumentais do sector

publico autonémico poderan ser obxecto de modificacién cando tefian como finalidade o

logro dos obxectivos de estabilidade orzamentaria e sustentabilidade financeira.
DECIMO TERCEIRA.- CAUSAS DE RESOLUCION

Seran causas de resolucién do presente convenio:
} O incumprimento do seu obxecto.
} O incumprimento total ou parcial de calquera das cldusulas que nel se establecen.
} O acordo unanime dos asinantes.

} A decision xudicial declarativa da nulidade do convenio.

DECIMO CUARTA.- NATUREZA XURIDICA E XURISDICION COMPETENTE

Este convenio ten natureza administrativa, e queda féra do ambito da Lei 9/2017, do 8 de
novembro, de contratos do sector publico, que o exclie expresamente no artigo 6.2.

Seralle de aplicacién o réxime determinado pola Lei 9/2007, do 13 de xufo, de subvencions
de Galicia; o Decreto 11/2009, do 8 de xaneiro que a desenvolve; os preceptos basicos da
Lei 38/2003, do 17 de novembro, xeral de subvenciéns, e do Real decreto 887/2006 que a
desenvolve; a Lei 1/2016, do 18 de xaneiro, de transparencia e bo goberno; a Lei 39/2015,
do 1 de outubro, do procedemento administrativo comin das administraciéons publicas; na
Lei 40/2015, do 1 de outubro, de réxime xuridico do sector publico, e polas demais normas
de dereito administrativo aplicables e, no seu defecto, polas normas de dereito privado.

A Axencia Turismo de Galicia ostentara as prerrogativas de interpretaciéon, modificacién e
resolucion propias dos negocios xuridicos administrativos. As cuestiéns litixiosas que
poidan xurdir na interpretacién e cumprimento do convenio seran resoltas en Uultima
instancia pola persoa titular da Direccién da Axencia Turismo de Galicia, cuxas resoluciéns
pofen fin & via administrativa. Serd competente a xurisdicién contencioso-administrativa

para resolver na via xurisdicional as citadas controversias.

DECIMO QUINTA.- PUBLICIDADE E REXISTRO DO CONVENIO

En cumprimento do disposto no artigos 18 e 20.8 da Lei 38/2003, do 17 de novembro, xeral
de subvencions (LXS en adiante) comunicarase a subscricion deste convenio & Base de
Datos Nacional de Subvenciéns que opera como sistema nacional de publicidade de

subvencioéns.

Segundo o artigo 17 da Lei 1/2016, de 18 de xaneiro, ademais da informacién que de
facerse publica segundo a normativa basica en materia de transparencia, a Axencia

Turismo de Galicia publicard o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de

transparencia e bo goberno, sobre as obrigas especificas de informacién sobre convenios.

Asemade, procederasea inscricibndo conveniono Rexistro PUblicode Subvenciéns
conforme ao establecido no artigo 16 da Lei 9/2007, do 13 de xuno, e no Decreto 132/2006,
do 27 de xullo.

DECIMO SEXTA.- PROTECCION DE DATOS DE CARACTER PERSOAL

As partes asinantes responsabilizaranse de que calquera tratamento de datos persoais
qgque puideran levarse a cabo en virtude do mesmo se realice con absoluto respecto as
normas de seguridade e de conformidade co establecido no Regulamento 2016/679 (UE)
Xeral de Proteccion de datos (en adiante, RXPD), na Lei Organica 3/2018, do 5 de
decembro, de protecciéon de datos persoais e garantia dos dereitos dixitais (en adiante,

LOPDGDD) e demais normativa concordante.

Os datos persoais das persoas fisicas asinantesdo Convenioseran tratados polos
asinantes unicamente para a adecuada formalizacién e desenvolvemento do mesmo e en

base ao disposto no artigo 6.1 b) do RXPD.

DECIMO SETIMA.- NOTIFICACION ELECTRONICA

Segundo o artigo 14.2 da Lei 39/2015, do 1 de outubro, do procedemento administrativo
comun das administraciéns publicas, os colectivos que estan obrigados a relacionarse a

través de medios electrénicos coas administraciéon publicas, e polo tanto, a recibir

notificaciéns por canles electrénicas son: as persoas xuridicas, as entidades sen
personalidade xuridica, os colexios profesionais, os que representen un interesado que
estea obrigado a relacionarse electronicamente coa Administraciéon e os empregados das
administraciénspublicas para os tramites que realicen con elas por razén da suUa

condicién de empregado publico.

As notificacions realizaransesé por medios electréonicos a través do Sistema de

Notificacién Electrénica de Galicia Notifica.gal, (https://notifica.xunta.gal). Para poder
acceder a unha notificaciéon electrénica, o interesado debera contar cun certificado
electrénico asociado ao NIF que figure como destinatario da notificacién (persoa fisica ou
xuridica). Asi mesmo, o interesado pode autorizar a calquera outra persoa a acceder ao

contido das suas notificacions.

DECIMO OITAVA- VIXENCIA

O presente convenio estendera a sUa vixencia desde a data da sUa sinatura ata o 31 de
decembro de 2023.

En proba da sta conformidade, as partes asinan este convenio, por duplicado exemplar e a

un so efecto, no lugar e data expresados no encabezamento.

Pola Axencia Turismo de Galicia Polo Arcebispado de Santiago de Compostela

M2 Nava Castro Dominguez Fernando Barros Fornos

